










































აჟარის (ზემო აფხაზეთის) მუნიციპალიტეტის 2021 წლის 
კონსოლოდირებული (ნაერთი) ფინანსური ანგარიშგების 

განმარტებითი  ბარათი 
 
  
აჟარის (ზემო აფხაზეთის) მუნიციპალიტეტის საქმიანობის მიზანი და მცირე აღწერა 

აჟარის (ზემო აფხაზეთის) მუნიციპალიტეტის მიზანია საქართველოს კანონმდებლობის 
ფარგლებში ადგილობრივი მოსახლეობის  (საქართველოს ოკუპირებული ტერიტორიებიდან 
იძულებით გადაადგილებული პირების) ინტერესების შესაბამისად ადგილობრივი 
მნიშვნელობის საკითხების გადაწყვეტა. მუნიციპალიტეტი ახორციელებს სოციალურ 
პროგრამებს, რომლებიც დევნილი მოსახლეობის სოციალურ-ეკონომიკური მდგომარეობის 
გაუმჯობესებას ემსახურება ფულადი და მატერიალური ფორმით, ასევე კულტურულ-
სპორტული პროგრამებით დევნილი ახალგაზრდების კომუნიკაციას, მათი 
შესაძლებლობების გამოვლენა-განვითარებას, რომელსაც ასევე ემსახურება აჟარის (ზემო 
აფხაზეთის) ა(ა)იპ ორგანიზაციები.  

აჟარის (ზემო აფხაზეთის) მუნიციპალიტეტი მიუხედავად სამოქმედო ტერიტორიის 
არარსებობისა, თბილისის ტერიტორიაზე, მთელი ქვეყნის მასშტაბით (დევნილთა 
საცხოვრებელი ლოკაციის მიუხედავად) ახდენს იძულებით გადაადგილებულ პირებთან 
მუდმივ კომუნიკაციას, ხელშეწყობას და ასევე მაქსიმალურად ინარჩუნებს კადრებს ზემო 
აფხაზეთში დაბრუნებამდე. 

 
შესავალი 

 
2021 წლის კონსოლიდირებული (ნაერთი) ფინანსური ანგარიშგება მომზადებულია აჟარის 
(ზემო აფხაზეთის) მუნიციპალიტეტის საფინანსო-საბიუჯეტო სამსახურის მიერ, აჟარის 
(ზემო აფხაზეთის) მუნიციპალიტეტის დაფინანსებაზე მყოფი ა(ა)იპ ორგანიზაციების მიერ 
წარმოდგენილი წლიური ანგარიშების საფუძველზე. 
 
 
საკანონმდებლო ჩარჩო 
 
კონსოლიდირებული (ნაერთი) ფინანსური ანგარიშგების მომზადებისას გამოყენებულია 
შემდეგი ნორმატიული აქტები: 

 
• „საბიუჯეტო ორგანიზაციების ფინანსური ანგარიშგების მომზადებისა და წარდგენის 

წესის შესახებ“ ინსტრუქციის დამტკიცების თაობაზე საქართველოს ფინანსთა 
მინისტრის 2021წლის 4 თებერვლის  N24 ბრძანების შესაბამისად. 

 
• საქართველოს ფინანსთა მინისტრის 2020 წლის 2 დეკემბრის N289 ბრძანებით 

დამტკიცებული „საბიუჯეტო ორგანიზაციების მიერ ცვეთის/ამორტიზაციის 
ბუღალტრულ აღრიცხვასა და ფინანსურ ანგარიშგებაში ასახვის შესახებ ინსტრუქცია 



• საქართველოს ფინანსთა მინისტრის 2014 წლის 31 დეკემბრის N424 ბრძანებით 
დამტკიცებული „სახელმწიფო ხაზინის მომსახურებაზე მყოფი ორგანიზაციების მიერ 
გადახდების განხორციელების წესის შესახებ“ ინსტრუქცია; 
 
ბრძანება სააღრიცხვო პოლიტიკაზე 

• „აჟარის (ზემო აფხაზეთის ) მუნიციპალიტეტის გამგეობის შიდა სააღრიცხვო პოლიტიკის 
ინსტრუქციის დამტკიცების შესახებ“ გამგებლის  N2-126,  29/12/2021 წლის ბრძანება. 

 
 

კონსოლიდაციის პრინციპები 
 
კონსოლიდაციას ექვემდებარება აჟარის (ზემო აფხაზეთის) მუნიციპალიტეტის 
დაფინანსებაზე მყოფი საბიუჯეტო ორგანიზაციები (ა(ა)იპები) ანგარიშგებები. საბიუჯეტო 
ორგანიზაციები დაწესებულებების მიერ საჯარო სექტორის ბუღალტრული აღრიცხვის 
საერთაშორისო სტანდარტების (IPSAS) მოთხოვნების გათვალისწინებით, შესაძლოა ითქვას, 
რომ კონსოლიდაცია განხორციელდა, რადგან აჟარის (ზემო აფხაზეთის) მუნიციპალიტეტის 
ა(ა)იპ ორგანიზაციებს სუბსიდიის სახით გადაეცემათ თანხა მხოლოდ შრომის 
ანაზღაურებისთვის, რის გამოც კონსოლიდაცია ამ კუთხით გამარტივებულია. 
 
კონტროლირებული ერთეული არ გამოირიცხება კონსოლიდაცაციიდან იმ მიზეზით, რომ: 
 მისი საქმიანობები განსხვავდება ეკონომიკურ ერთეულში შემავალი სხვა 

ერთეულების საქმიანობისგან. 
 

კონსოლიდირებული ეკონომიკური ერთეულები 

2021 წლის 31 დეკემბრის მდგომარეობით, კონსოლიდირებული (ნაერთი) ფინანსური 
ანგარიშგება მოიცავს შემდეგი მხარჯავი დაწესებულებების ფინანსურ 
ანგარიშგებებს(სუბსიდიებს): 

1. ა(ა)იპ „აჟარის საბავშვო ბაღი“ (36600 ლარი) 
2. ა(ა)იპ „აჟარის (ზემო აფხაზეთის) მუნიციპალიტეტის აჟარის კულტურის 

ცენტრი“;(27000 ლარი) 
3. ა(ა)იპ „ აჟარის სპორტ-სკოლა“.(25123 ლარი) 

 

ფინანსური ანგარიშგება და ანგარიშგების კომპონენტები 

ფინანსურ ანგარიშგებაში ასახულია ინფორმაცია მხარჯავი დაწესებულების ფინანსურ 
მდგომარეობაზე, მათი საქმიანობის ფინანსურ შედეგებზე. 

ფინანსური ანგარიშგების სრული პაკეტი მოიცავს (დანართი N1-ის შესაბამისად): 

 ფინანსური მდგომარეობის შესახებ ანგარიშგებას (ბალანსს) 
 ფინანსური შედეგების ანგარიშგება 
 ფულადი სახსრების მოძრაობის ანგარიშგება 
 წმინდა აქტივების/კაპიტალის ცვლილებების შესახებ ანგარიშგება 



 ბიუჯეტის და ფაქტობრივი თანხების შედარების ანგარიშგება 
 ფინანსური ანგარიშგების 21 სახის შენიშვნები. 

 აჟარის(ზემო აფხაზეთის)მუნიციპალიტეტის ბალანსზე არ ირიცხება წმინდა ფულადი 
სახსრები ფინანსური საქმიანობიდან, წმინდა ფულადი სახსრები საინვისტიციო 
საქმიანობიდან (მათ შორის სესხები და ფასიანი ქაღალდები) და ასევე კომერციულ 
ბანკებში განთავსებული ფულადი სახსრები და მათი ექვივალენტები. აქედან 
გამომდინარე ფინანსური ანგარიშგების - განმარტებითი შენიშვნების  ფორმები N1-2ა-
3-4-5-7-9-10-11-12-13-15-16-18  არ იქნა გამოყენებული. 

 

შეფასების საფუძველი 

წინამდებარე კონსოლიდირებული ფინანსური ანგარიშგების მომზადებისას გამოყენებულია 
საწყისი (ისტორიული) ღირებულება; იშვიათ შემთხვევაში- რეალური (გადაფასებული) 
ღირებულება. 

ანგარიშგების თარიღი. 

აჟარის (ზემო აფხაზეთის) მუნიციპალიტეტის კონსოლიდირებული (ნაერთი) ფინანსური 
ანგარიშგების თარიღია 2021 წლის 31 დეკემბერი. 

საანგარიშგებო პერიოდი 

აჟარის (ზემო აფხაზეთის) მუნიციპალიტეტის კონსოლიდირებული (ნაერთი) ანგარიშგების 
საანგარიშო პერიოდია კალენდარული წელი 2021 წლის 01 იანვრიდან 2022 წლის 01 
იანვრამდე. 

საანგარიშგებო ვალუტა 

აჟარის (ზემო აფხაზეთის) მუნიციპალიტეტის კონსოლიდირებული (ნაერთი) ფინანსური 
ანგარიშგება მზადდება ეროვნულ ვალუტაში-ლარში, რომელიც წარმოადგენს საანგარიშგებო 
ვალუტას. 

 დაფინანსების წყარო 

ორგანიზაციის დაფინანსების წყაროებია: სხვა დონის სახელმწიფო ბიუჯეტიდან მიღებული 
გრანტები, მათ შორის მიზნობრივი ტრანსფერი და სპეციალური ტრანსფერი. 

• მიზნობრივი ტრანსფერი- 30000(ოცდაათი ათასი) ლარი 

• სპეციალური ტრანსფერი - 1080000 (მილიონოთხმოცი ათასი) ლარი 

 

უკან მობრუნებული და შეცდომით ჩარიცხული თანხები: 

• ადმინისტრაციული გადასახადი -421 (ოთხასოცდაერთი) ლარი 



• უკან დაბრუნებული - 1650 (ათასექვსასორმოცდაათი) ლარი, რომელიც ასახულია 
ფულადი სახსრების მოძრაობა ანგარიშგებაში (სხვა შემოსავლები- სტრიქონის კოდი 008). 
შენიშვნა N 14გ. სხვა ოპერაციებიდან შემოსავლები. 

 მიმდინერე წლის  განმავლობაში ორგანიზაციის ანგარიშზე ჩარიცხული იქნა უკან 
მობრუნებული 1650 ლარი, ასევე ადგილი ჰქონდა შეცდომით მოსაკრებლების ჩარიცხვას 
გარემოდან გადამფრენი ფრინველების აღებაზე 421 ლარის ოდენობით, რომელიც 
დაწესებულია სხვა მუნიციპალიტეტების მიერ და ირიცხება შეცდომით ჩვენს ანგარიშზე. 
მხარჯავი დაწესებულებების მიერ ხარჯები გაწეულ იქნა სამართლებრივი და 
სახელშეკრულებო მოთხოვნების შესაბამისად, ასევე, მოქმედი კანონმდებლობით 
დაწესებული შეზღუდვების გათვალისწინებით- როგორც ბიუჯეტით გათვალისწინებული 
ასიგნებების და გეგმის, ასევე, ვალდებულებების მოცულობის ფარგლებში. 

ფულადი სახსრები და მათი ექვივალენტები 

ფულადი სახსრები აჟარის (ზემო აფხაზეთის) მუნიციპალიტეტის 2021 წლის მანძილზე 
მოიცავს მხოლოდ ხაზინის ერთიან ანგარიშზე არსებულ ფულს. 

• 2021 წლის  01 იანვრისთვის  ორგანიზაციის ანგარიშზე ირიცხება ნაშთი 66 489 ლარი. 

• 2021 წლის დამტკიცებულ წლიური ბიუჯეტში გაიწერა 60 000 ლარი და აისახა 
ბიუჯეტის და ფაქტობრივი თანხების შედარების ანგარიშგებაში.(ბიუჯეტის ნაშთი              
მინუს-60000). 

 

აქტივები და ვალდებულებები 

აქტივები და ვალდებულებები ფინანსურ ანგარიშგებაში გამიჯნულია გრძელვადიან და 
მოკლევადიან მუხლებად. 

აქტივები ძირითადად შეფასებულია პირვანდელი ღირებულებით. ამასთან, ზოგჯერ 
რეალური (გადაფასებული) ღირებულებით შეფასების მეთოდიც გამოიყენება. 

 

ფინანსური აქტივები და მოთხოვნები 

ფინანსური აქტივები და მოთხოვნები შეფასებულია ნომინალური ღირებულებით. 
ფინანსური აქტივები და მოთხოვნები უმეტესწილად წარმოქმნილია წინასწარი გადახდებით 
ბიუჯეტიდან და „ფინანსური აქტივების და ვალდებულებების და მათზე ოპერაციების“ 
საბიუჯეტო კლასიფიკაციით განხორციელებული გადახდებით. 

ძირითადი აქტივები 

ძირითადი აქტივები ფინანსური მდგომარეობის შესახებ ანგარიშგებაში თავდაპირველად 
აისახება საწყისი (ისტორიული) ღირებულებით, რომელიც ყოველწლიურად მცირდება 
ცვეთის თანხით. საწყისი ღირებულება მოიცავს ძირითადი აქტივების შესყიდვის ფასს, ასევე 
ყველა იმ დანახარჯს, რაც დაკავშირებულია შეძენასთან, საკუთრების უფლების 
მოპოვებასთან და ექსპლუატაციაში შესვლასთან.ძირითად აქტივებს ცვეთა ერიცხებათ 



საქართველოს ფინანსთა მინისტრის 2020 წლის 2 დეკემბრის N289 ბრძანებით 
დამტკიცებული „საბიუჯეტო ორგანიზაციების მიერ ცვეთის/ამორტიზაციის ბუღალტრულ 
აღრიცხვასა და ფინანსურ ანგარიშგებაში ასახვის შესახებ ინსტრუქცია დამტკიცებული 
ინსტრუქციის შესაბამისად. ძირითადი აქტივების დაჯგუფება ხდება საქართველოს 
საბიუჯეტო კლასიფიკაციის შესაბამისად და ცვეთის დარიცხვის მიზნით ძირითადი 
აქტივების სააღრიცხვო ჯგუფები არ იქმნება. ცვეთის თანხის აკუმულირება არ ხდება და 
დარიცხული ცვეთა ტარდება ხარჯებში, როგორც ძირითადი კაპიტალის მოხმარება, 
ხარჯების ეკონომიკური კლასიფიკაციის შესაბამისად. 

ძირითადი აქტივების მოვლა-შენახვისა და რემონტის დანახარჯები, რომლითაც არ იზრდება 
ძირითადი აქტივების ღირებულება, განიხილება ხარჯებად, ხოლო არსებული აქტივების 
არსებითი გაუმჯობესება-განახლება და ა.შ. რაც მნიშვნელოვნად ზრდის საწარმოო 
სიმძლავრეს, ხარისხს ან ახანგრძლივებს არსებული ძირითადი აქტივების სასარგებლო 
მომსახურების ვადას, განიხილება როგორც ძირითადი აქტივების მიღება. 

 

მატერიალური მარაგები და გრძელვადიანი მცირეფასიანი აქტივები 

მატერიალური მარაგები ფინანსური მდგომარეობის შესახებ ანგარიშგებაში არ არის 
წარმოდგენილი, რადგან ორგანიზაცის ანგარიშგების წარმოდგენის პერიოდისთვის 
მატერიალური მარაგები და მცირეფასიანი აქტივები აისახა საცნობარო N4 მუხლში 
(ხარჯებში ჩამოწერილი მატერიალური მარაგები ექსპლუატაციაში). 

 
 კრედიტორული  და დებიტორული დავალიანებები 

  2021 წელის საანგარიშო პერიოდში ორგანიზაციას კრედიტორული და დებიტორული  
დავალიანება არ გააჩნია. 

ხარჯები 

ხარჯების სტრუქტურა წარმოდგენილია როგორც საოპერაციო (მიმდინარე) ხარჯები და 
კლასიფიცირებულია საბიუჯეტო კლასიფიკაციის შესაბამისად. 

დასკვნა 

ფინანსური ანგარიშგება უტყუარად ასახავს ორგანიზაციის მიმდინარე წლის ფინანსურ 
მდგომარებას, ფინანსურ შესრულებასა და ფულადი სახსრების მოძრაობას კანონის 
შესაბამისად. 

